
Fukuoka: Tun Dr Mahathir Mo-
hamad menyifatkan kenyataan
bekas Perdana Menteri, Datuk Se-
ri Najib Razak berhubung mak-
sud istilah cash is king sebagai
melucukan.

Perdana Menteri turut meng-
gambarkan Najib sebagai seo-
rang yang ‘hebat’ sehingga me-
ngeluarkan kenyataan terbabit.

“Kenapa sebelum ini tidak ca-
kap macam itu? Kenapa dia sen-
diri tidak buat benda itu? Jika
rakyat adalah raja, berkhidmat-
lah untuk mereka, bukan beri
duit. Apabila sudah diketepikan
dan tiada apa nak cakap, baru
kata macam ini.

“Dia tuduh Dr Mahathir ber-
niat jahat dan tafsiran saya sa-
lah. Dia tidak menerangkan mak-
sud itu kepada saya sebelum ini.
Ini tidak masuk akal. Duit ada-
lah raja, tetapi (Datin Seri) Ros-
mah (Mansor) ada wang untuk
beli semua begnya,” katanya.



